Reglur um dvöl í Herhúsinu á Siglufirði.
1. gr. 
Gestavinnustofunni er úthlutað samkvæmt umsókn listamanns af stjórn Herhúsfélagsins. Dvalargestur skal kynna sér reglur þessar og skuldbindur sig til þess með undirritun sinni að hlíta þeim í hvívetna.

2. gr.
Dvalargestur skal tilkynna fulltrúa Herhúsfélagsins um komu sína til Siglufjarðar.  Ennfremur skal hann tilkynna tímanlega um allar breytingar sem kunna að verða á ferðaáætlun hans.

3. gr.

Þótt gestavinnustofunni sé úthlutað tilteknum umsækjanda gildir úthlutunin einnig fyrir maka hans.   

4. gr.

Dvalargjaldið skal greiðast  fyrirfram, í síðasta lagi 3 mánuðum fyrir fyrirhugaða dvöl.  Ennfremur skal greiða tryggingargjald kr. 5.000.-, en það endurgreiðist við brottför enda skili gestur húsnæðinu í sama ástandi og hann tók við því. Dvalargjöldum er ætlað að standa undir almennum rekstri hússins. Ekki er hér um leigu að ræða og öðlast dvalargestur því ekki réttarstöðu leigutaka. Listamaður sá sem dvelur í Herhúsinu ber ábyrgð á gestum sínum. Ekki er leyfilegt er að hafa gæludýr í húsinu. Reykingar eru stranglega bannaðar í húsinu.
5. gr.

Gestir í Herhúsinu skulu ganga vel og snyrtilega um húsakynni og skila þeim í sama ástandi við þeim var tekið.  Tilkynna skal fulltrúa Herhúsfélagsins um allar skemmdir sem verða meðan á dvöl stendur og bæta það tjón sem rakið verður til viðkomandi. Truflandi hávaði og/eða óregla getur leitt til brottvísunar. 

Herhúsfélagið tryggir húsnæðið fyrir bruna og vatnsskemmdum en dvalargestur ber ábyrgð á því lausafé sem hann kemur með og ákveður sjálfur hvort hann tryggir lausafé sitt.  

 6. gr.

Úthlutun til listamanns öðlast ekki gildi fyrr en viðkomandi hefur kynnt sér reglur þessar og greitt tryggingar- og dvalargjald.

